
各登舟給酒饌復賜晏無逸殿○除禁中佛殿建慈慶慈

寧宮倂燬大善殿金範佛像

六月御史余光上所撰二京賦詔付史館

八月總制陝西右副都御史劉天和䟽陳戰守便宜以圖

禦虜實劾

　〈䟽言沖國長技輕車疆弩是巳而據險設備之要修邊墙據水頭是巳葢從來論步不勝騎騎不勝車　國家〉

　〈所造火器兵車其制度多寡不一惟前任摠制秦佐改造隻輪小車　孝宗嘉獎取名全勝車今幸存破損八〉

　〈輛略規制宜倣制造可擺列邊墙以遏虜入據扼險要要以邀虜歸諸邊佛朗機流星砲一窩蜂砲品字鏡銅〉

　〈鉄神鎗見貯甚少不足用近見陝西省城城樓貯有神臂弩可及三百步宜倣漢耿恭之法箭鉄閒四尖又傳〉

　〈以河南嵩縣射虎箭藥人馬中之無不立斃更修築邊墙挑挖壕塹以防虜入興武營南有鉄柱泉方可百步〉

　〈虜入及歸必至此飲馬數日此泉舊有小堡請增築高大包泉其中令兵據守使虜數百里無飲馬之地則其〉

　〈勢自不能深入從之〉

九月改悼靈皇后謚日孝潔遷主于奉先殿西室○帝如

天壽山遷孝肅皇太后神主于裕陵孝穆皇太后孝惠太

皇太后神主于茂陵各享殿夏言李時扈從還吿祖考於

內殿

十月戊子皇次子生越五日　上御門受朝賀○議征安

南○冬至節　上大祀天于圜丘

閏十二月作聖濟殿祭先醫○七廟成詔日朕惟王者之

政莫不以配典爲先故謂國之大事在祀與戎而祀尤重

--

焉夫郊所以祀天廟所以祀先其道一而巳矣未有不相

關者也朕以沖愚宗末仰叨上帝下𥳑禆嗣天位君臨四

方思典禮之重大者祀爲首焉每念于兹切興長慨奈何

經傳所傳亦多襍亂聖賢不獲接緒聖經殘破莫修是以

郊祀襲合祭于屋下之文廟祭沿異室同堂之制褻瀆之

甚謂比同牢功德不別　太祖莫尊朕乃不暇他顧祗聞

于皇天默卜于皇祖親𥳑忠賢與之同力首建園丘方淎

以祀天地明陰陽之位而不可混褻續創昭穆羣廟以祀

祖宗彰　太祖爲當專尊之主復作　太宗廟于羣廟之

外表祖宗功德之不遷以饗百世之祀更　皇考廟曰獻

皇帝廟別擇吉區以避渠道大工悉成遂定五歲大舉禘

祭之禮于太廟以祀皇初祖而奉　太祖配焉每特饗祖

宗以立春于本廟夏秋冬皆合饗于太廟循時祫之典季

冬仍修大祫禮于太廟　皇考止修四時之祀以避豐補

之嫌奉安旣成將覃恤典由是先致孝于慈闈庶伸誠于

璇闕恭上兩宮徽號日昭聖恭安康惠慈壽皇太后章聖

慈仁康靜貞吉皇太后慶禮旣備推愛宜頒

-

皇明從信錄卷之二十九〈終〉

